
ᓄᓇᕗᒻᒥ ᐃᓕᓐᓂᐊᕐᕕᒻᒥ ᐊᖏᔪᖅᑳᖅ ᓂᕈᐊᖅᑕᐅᔪᖅ ᑲᓇᑕᒥ 
ᐃᓕᓴᕆᔭᐅᒍᑎᒧᑦ  

 

ᐃᖃᓗᐃᑦ, ᓄᓇᕗᑦ (ᔭᓐᓄᐊᓕ 12, 2007) - ᓕᓯ ᑲᕕᒃ, ᐃᓕᓐᓂᐊᕐᕕᒻᒥ ᐊᖏᔪᖅᑳᖑᖃᑕᖅ ᓄᐃᔭᒃ 
ᐃᓕᓐᓂᐊᕐᕕᒻᒥ ᓴᓂᑭᓗᐊᕐᒥ, ᑐᓂᔭᐅᓯᒪᔪᖅ ᑲᓇᑕᒥ ᐃᓕᓐᓂᐊᕐᕕᒻᒥ ᐊᖏᔪᖅᑳᓄᑦ ᐃᓕᓴᕆᔭᐅᒍᑎᒥᒃ 
ᐊᑦᓱᕉᑎᖃᖅᐸᓐᓂᖓᓄᑦ ᑲᑐᔾᔨᖃᑎᒌᑦᑎᑦᓯᓂᕐᒥᒃ ᓄᓇᖓᓂ ᐃᑲᔪᖅᓱᖅᑕᐅᖁᓪᓗᒋᑦ ᐃᓕᓐᓂᐊᖅᑏᑦ 
ᐊᒻᒪᓗ ᐊᔭᐅᖅᑐᐃᒍᒪᓪᓗᓂ ᐃᓕᑉᐸᓪᓕᐊᒋᐊᖃᕐᓂᕐᒥᒃ. 
 

“ᓯᕗᓕᖅᑎᐅᑎᓪᓗᒍ ᐊᒻᒪᓗ ᑐᑭᒧᐊᖅᑎᑦᓯᑎᓪᓗᒍ ᓕᓯ ᐃᓚᐅᖃᑕᐅᑎᑦᓯᒍᓐᓇᖅᓯᒪᔪᖅ ᓄᓇᓕᓕᒫᓂᒃ 
ᐃᓕᓐᓂᐊᖅᑎᑦᓯᕙᓪᓕᐊᓂᕐᒧᑦ,” ᐅᖃᖅᓯᒪᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᖓᑦ ᐄᑐᐊᖅ ᐱᑯ. 
“ᐆᒻᒪᕆᓐᓂᖓ ᐊᒻᒪᓗ ᑕᑯᓐᓇᖑᐊᕈᓐᓇᕐᓂᖓ, ᐃᑲᔪᖅᓱᖅᑕᐅᓪᓗᓂ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓄᑦ, ᑲᑎᑎᑦᓯᓯᒪᔪᖅ ᐃᓕᓐᓂᐊᕐᕕᒻᒥᒃ ᐊᒻᒪᓗ ᐃᓐᓇᒻᒪᕆᓐᓂᒃ 
ᐃᓚᒋᓕᐅᔾᔨᓂᕐᒧᑦ ᐃᓄᐃᑦ ᐃᓕᖅᑯᓯᖏᑎᒍᑦ ᐱᔪᓐᓇᕐᓂᐅᔪᓂᒃ ᐃᓕᓐᓂᐊᕈᑎᖏᓐᓄᑦ.” 
 

ᐃᑲᔪᖅᓱᐃᒍᒪᓪᓗᓂ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐃᓕᖅᑯᓯᖏᓐᓂᒃ ᑲᕕᒃ ᐋᖅᑭᑦᓱᐃᓚᐅᖅᑐᖅ 
ᐱᓕᕆᐊᒥᒃ ᑲᑎᑎᑦᓯᓪᓗᓂ ᐃᓐᓇᒻᒪᕆᓐᓂᒃ ᐊᒻᒪᓗ ᒪᒃᑯᑦᑐᓂᒃ ᑎᑎᕋᖅᐸᓪᓕᐊᓂᐊᕐᖓᑕ 
ᐃᓕᖅᑯᓯᖅᑎᒍᑦ ᖃᐅᔨᒪᓂᖏᓐᓂᒃ ᐅᖃᓕᒫᒐᓕᐅᖅᑕᐅᓂᐊᕐᓗᓂ - ᐅᓂᒃᑳᑦ ᓴᓂᑭᓗᐊᕐᒥᒃ. 
 

ᑲᓇᑕᒥ ᐊᔪᙱᑦᑐᑦ ᐃᓕᓐᓂᐊᕐᕕᒻᒥ ᐊᖏᔪᖅᑳᕆᔭᐅᔪᑦ ᐃᓕᓴᕆᔭᐅᒍᑎᖓ ᐱᒋᐊᖅᑎᑕᐅᓯᒪᔪᖅ 
ᐃᓕᓐᓂᐊᕐᓂᕐᒧᑦ ᑲᑐᔾᔨᖃᑎᒌᑦᑎᓄᑦ, ᑲᓇᑕᓕᒫᒥ ᑮᓇᐅᔭᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ 
ᐊᔭᐅᖅᑐᐃᔨᐅᓪᓗᑎᒃ ᓴᙱᔪᓂᒃ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᖅᑐᓕᕆᓂᕐᒥᒃ ᐋᖅᑭᐅᒪᖁᔨᓪᓗᑎᒃ 
ᑲᓇᑕᒥ. ᐱᓕᕆᐊᖅ ᐃᓕᓴᖅᓯᕙᑦᑐᖅ ᐃᑲᔪᖅᓯᒪᓂᖃᓪᓚᕆᑦᑐᓂᒃ ᐃᓕᓐᓂᐊᖅᑐᓕᕆᓂᕐᒧᑦ 
ᓯᕗᓕᖅᑎᓂᒃ ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᔪᓂ ᐃᓕᓐᓂᐊᕐᕕᓐᓂ. 
 

ᑕᕝᕙᓂ ᐊᕐᕌᒍᒥ 32 ᐃᓕᓐᓂᐊᕐᕕᒻᒥ ᐊᖏᔪᖅᑳᑦ ᑲᓇᑕᓕᒫᒥ ᖃᐅᔨᓇᖅᑐᓂᒃ ᐃᑲᔪᕐᓂᖃᖅᓯᒪᔪᑦ 
ᐃᓅᓯᖏᓐᓄᑦ ᐃᓕᓐᓂᐊᖅᑎᖏᑕ ᐊᒻᒪᓗ ᓄᓇᓕᖏᓐᓄᑦ ᐃᑲᔪᖅᓱᐃᓂᒃᑯᑦ ᐊᐅᓚᑦᓯᓂᕐᒧᑦ ᐱᐅᔪᓂᒃ 
ᐃᓕᓐᓂᐊᖅᑐᓕᕆᓂᐅᔪᓂᒃ, ᓂᕈᐊᖅᑕᐅᓯᒪᔪᑦ ᐃᓕᓴᕆᔭᐅᖃᑕᐅᓪᓗᑎᒃ. 
 

ᑲᕕᒃ ᐱᔭᕇᖅᓯᒪᔪᖅ ᓄᓇᕗᒻᒥ ᐃᓕᓐᓂᐊᖅᑎᑦᓯᔨᑦᓴᐅᓂᕐᒧᑦ ᐃᓕᓐᓂᐊᕈᑎᒥᒃ ᐊᒻᒪᓗ 
ᐃᓕᓐᓂᐊᖅᑎᑦᓯᓯᒪᔪᖅ ᐃᓕᓐᓂᐊᕐᓂᐅᔪᓂᒃ ᐱᒋᐊᓕᓵᖅᑐᓂᒃ ᐃᓕᓐᓂᐊᕐᕕᐊᓗᒻᒨᕐᓂᐅᓴᔪᓄᑦ. 
ᐃᓕᓐᓂᐊᕐᕕᒻᒥ ᐊᖏᔪᖅᑳᖑᖃᑕᐅᓯᒪᔪᖅ ᓄᐃᔭᒃ ᐃᓕᓐᓂᐊᕐᕕᒻᒥ 1999-ᒥᓂᑦ ᐊᒻᒪᓗ ᒫᓐᓇᐅᔪᖅ 
ᐃᓕᓐᓂᐊᖃᑕᐅᔪᖅ ᖁᑦᑎᓂᖅᐹᒥᒃ ᐸᐃᑉᐹᑖᕋᓱᐊᖅᑐᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᑭᓕᖅᓱᖅᑕᐅᔪᒧᑦ 
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᑲᑐᔾᔨᖃᑎᖃᖅᑐᑎᒃ ᓯᓚᑦᑐᓴᕐᕕᔾᔪᐊᖓᓂᒃ ᐳᕆᓐᔅ ᐃᑦᕗᑦ ᐊᐃᓚᓐ, ᓴᐃᓐᑦ 
ᕗᕌᓐᓯᔅ ᐃᒃᔭᐃᕕᐅ ᓯᓚᑦᑐᓴᕐᕕᔾᔪᐊᖓᓂᒃ ᐊᒻᒪᓗ ᓄᓇᕗᑦ ᓯᓚᑦᑐᓴᕐᕕᖓᓂᒃ. 
 

“ᓕᓯᐅᑉ ᖁᕕᐊᒋᔭᖃᓪᓚᕆᓐᓂᖓ ᐅᖃᐅᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᕐᒧᑦ ᐊᒻᒪᓗ 
ᐊᑦᓱᕉᑎᖃᖅᓯᒪᓂᖓ ᐃᓅᓯᓕᒫᒥ ᐃᓕᑉᐸᓪᓕᐊᖏᓐᓇᕆᐊᖃᕐᓂᕐᒧᑦ ᐃᓘᓐᓇᑎᓐᓄᑦ 

ᔾᔪᐊᕋᑦᓴᑦᓯᐊᖑᕗᖅ,” ᐅᖃᖅᓯᒪᔪᖅ ᐱᑯ. ᐃ

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
ᐆ ᐊᖅᐱᒃ   (867) 975-5631 

